
I. ТАВСИФИ ИМКОНИЯТИ МАБЛАҒГУЗОРӢ 

Сафорати ИМА дар Душанбе дархостномаҳоро барои бастани 

қарордод ҷиҳати ташкил ва баргузор намудани Конфронси 9-уми 

муаллимони забони англисии Осиёи Марказӣ дар ш.Душанбе, 

Тоҷикистон, тобистони соли 2014 қабул менамояд.  Лоиҳа ҳадаф 

дорад, ки омӯзгорони калидии забони англисиро аз ҷумҳуриҳои 

Осиёи Марказӣ ва кишварҳои ҳамсоя  дар як чорабинии такмили 

ихтисоси дурӯза барои мусоидат намудан ба мубодилаи андешаҳо ва 

тақвияти донишҳои касбӣ бо ҳам орад. Пешниҳодкунандагони 

дархостномаҳо бояд ба таври возеҳ мӯҳлатро барои комёб шудан ба 

вазифаҳои лоиҳа дарҷ намоянд, тавонмандиҳои институтсионалии 

худро доир ба ташкили конфронси минтақавии чунин сатҳ нишон 

диҳанд ва будҷети муфассалро нависанд, ки он на бештар аз $105,000 

доллари ИМА бошад.  

 

II. ЗАМИНА 

Конфронси муаллимони забони англисии Осиёи Марказӣ (CATEC) аз 

ҷониби Дафтари минтақавии забони англисӣ барои Осиёи Марказии 

Департаменти давлатии ИМА (RELO) ташкил шуда, аз соли 2001 то 

2008 ҳар сол баргузор мешуд ва боз дар соли 2013 баргузор шуд. 

Конфронси муаллимони забони англисии Осиёи Марказӣ ба 

имкониятҳои рушду такмили тахассусии муаллимон ҳамасола 

мусоидат менамояд, то онҳо таҷрибаҳои беҳтарини худро табодул 

намоянд, шабакаи корӣ бунёд кунанд, ҳамкориҳои фаромарзӣ дошта 



бошанд. Дар назар бояд дошт, ки муаллимон ва тренерони онҳо 

метавонанд аз ҳама беҳтар аз шахсоне омӯзанд, ки онҳо дар муҳити 

таълимии шабеҳ ва бо чолишҳои барномавии шабеҳ кор мекунанд. 

 

Конфронс яке аз василаҳои маъмул ва муассири минтақавӣ барои 

рушди касбии забони англисӣ мебошад.  Конфронси муаллимони 

забони англисии Осиёи Марказӣ зарфиятҳои созмонҳои 

муаллимонро тақвият медиҳад ва профессионализмро дар таълими 

забони англисӣ (ELT) ташвиқ намуда, ҷонибҳои асосиро аз 

донишгоҳҳо, намояндагони ассотсиатсияҳои миллии муаллимон, 

хатмкардагони барномаҳои мубодилавии аз ҷониби Департаменти 

Давлатӣ сарпарастишуда (ба монанди TEA, FLEX, Access), ҳамчунин 

«English Language Fellows», «English Teaching Assistants», «Peace Corps 

Volunteers» ва дигар коршиносонро аз минтақаи Осиёи Марказӣ 

барои тақвият додани ҳамкориҳо ва мубодилаҳои фаромарзӣ ҷиҳати 

таълими забони англисӣ бо ҳам меорад. 

 

Дар ин минтақа барои муаллимони забони англисӣ конфронсҳои 

дигар вуҷуд надоранд ва Конфронси муаллимони забони англисии 

Осиёи Марказӣ имконияти бомавридеро барои фаъолиятҳои 

мутақобила дар муҳити тахассусӣ фароҳам меорад. Бидуни чунин 

чорабинӣ ба монанди Конфронси муаллимони забони англисии 

Осиёи Марказӣ (CATEC), муаллимон ва тренерон имкониятҳои 

ниҳоят кам доранд, то таҷрибаҳои беҳтарини худро оид ба 

методология табодул намоянд ва аз таҷрибаҳои сатҳи минтақавӣ 

илҳом гиранд. Бисёр муаллимон ва тренерон дар муҳитҳое кор 

мекунанд, ки манбаъҳо ниҳоят каманд, дастрасии мунтазам ба 

маводҳо, воситаҳо ва матнҳо надоранд.  Маводҳои таълимӣ дар бисёр 

ҳолатҳо, бахусус дар мавзеи деҳот, кӯҳна ва  пастсифат мебошанд. 

Ҳарчанд интернет то андозае дастрас аст,  тавре аз иштироки афзоянда 

дар  «Webinars» ва дигар иқдомоти роҳандозишуда аз ҷониби Фазоҳои 

Амрикоии Департаменти давлатӣ дар тамоми минтақа дида мешавад, 

муаллимон  ташнаи имкониятҳои касбиянд. Ҳамоҳанг намудани 



сафар ба чорабиниҳои таълими забон берун аз минтақа душвор ва 

ниҳоят гаронқиммат аст.  

 

Созмонҳои таълими забони англисӣ дар мавриди эҷод намудан ва 

нигаҳдорӣ кардани дастаи довталабони касбӣ ҷиҳати пешбурди 

имкониятҳои рушди касбӣ барои муаллимони минтақаҳояшон 

душвориҳои муштарак доранд. Дар умум, ассотсиатсияҳои таълими 

забони англисӣ дар минтақа дараҷаҳои мухталифи ниёзҳоро барои 

беҳгардонии ташкил, идоракунӣ, маблағгузорӣ, иртибот доранд ва аз 

маъракаҳои баргузоршаванда барои тақвият додани ассотсиатсияҳои 

муаллимон дар минтақа баҳраи калон мегиранд. Конфронси 

муаллимони забони англисии Осиёи Марказӣ барои мусоидат 

намудан ба рушди муаллимони боқувваттар ва ассостсиатсияҳои 

бештар пойдори муаллимон дар минтақа минбари беназиреро 

фароҳам меорад.  

 

Конфронси муаллимони забони англисии Осиёи Марказӣ 2013 моҳи 

июни соли 2013 дар Қирғизистон баргузор шуда нақши муҳими ин 

маъракаро  дар ҷамъ овардани омӯзгорон ва мусоидат намудан ба 

табодули андешаҳо, бунёди тавонмандиҳо, тақвияти ҳамкориҳои 

фаромарзӣ дар таълими забони англисӣ дубора тасдиқ намуд. 

 

Вазифаҳои Лоиҳа  

Мақсади даъват барои пешниҳоди дархосномаҳо аз ташкил намудан 

ва баргузор кардани Конфронси 9-уми  муаллимони забони англисии 

Осиёи Марказӣ дар фасли тобистони соли 2014 иборат аст. Сафорати 

ИМА дар Душанбе дархостномаҳои муқтадиреро талаб менамояд, ки 

онҳо идомадиҳандаи муваффақиятҳои CATEC 2013 бошанд ва 

тақрибан 200 нафар мутахассисони таълими забони англисиро аз 

ҳамаи панҷ ҷумҳурии Осиёи Марказӣ, инчунин аз кишварҳои 

ҳамҷавори минтақа барои иштирок дар конфронси дурӯза дар 

ш.Душанбе, Тоҷикистон дар миёнаҳои моҳи июни соли 2014 ҷамъ 

оранд.  



Конфронси муаллимони забони англисии Осиёи Марказӣ 2014 мақсад 

дорад, ки муаллимони калидии забони англисӣ, намояндагони 

ассостсиатсияҳои миллии муаллимон, барномаҳои забономӯзии 

«English Language Fellows», «English Teaching Assistants», 

хатмкардагони барномаҳои мубодилавии аз ҷониби Ҳукумати ИМА 

дастгиришаванда ва дигар мутахассисони таълими забони англисиро 

аз минтақа барои иштирок дар чорабинии рушди касбӣ, ки 

мубодилаи андешаҳо ва такмили ихтисосро ташвиқ менамояд, ҷамъ 

орад. Ҳадафи аввалдараҷаи ин конфронс аз тақвиятбахшии созмонҳои 

мавҷудаи таълими забони англисӣ ва додани донишу малакаҳо ба 

иштироккунандагон мебошад, ки онҳо дар навбати худ ин донишу 

малакаҳоро тавассути мубодила намудан бо муаллимон ва филиалҳои 

ташкилотҳои кишвар ва маҳаллаҳояшон ба маротиб густариш 

медиҳанд. Конфронси муаллимони забони англисии Осиёи Марказӣ 

2014 ба мавзӯи махсуси таълими забони англисӣ бахшида мешавад, ки 

ин мавзӯро бояд Сафорати ИМА/ Дафтари минтақавии забони 

англисӣ дар ҳамоҳангӣ бо ҷониби ҷоизагиранда (қарордодӣ) 

мушаххас намояд.  

 

CATEC 2014 бояд дар макони мувофиқ дар шаҳри Душанбе бо таъмин 

намудани меҳмонхона, хӯрок, танаффус ва қаҳва, инчунин толор 

барои ду рӯз баргузор шавад. Ҳар рӯзи корӣ аз нишасти умумӣ таҳти 

баррандагии як нафар мутахассиси забони англисӣ оғоз ёфта, сипас 

мувофиқан бо ҷаласаҳои рушди касбӣ идома меёбад. Барнома 

ҳамчунин метавонад ҷаласаҳоеро бо истифода аз плакатҳо, 

намоишгоҳи адабиёт, бозии лоторея (маблағи ба дастомада барои 

додани идрорпулиҳои CATEC 2015 истифода мешавад), шабнишинӣ 

перомуни кори шабакавӣ, табодули маводҳо ва дигар фаъолиятҳоро 

дар бар гирад, ки ин чорабиниҳо бояд аз ҷониби ҷоизагиранда дар 

ҳамкории зич бо Сафорати ИМА/Дафтари минтақавии забони 

англисӣ  таҳия гарданд. 

 

Сафорати ИМА / Дафтари минтақавии забони англисӣ дар назар 

дорад, ки тақрибан 200 нафар ҷалб карда шавад ва ҳадди аққал 150 



нафари онҳо муаллимони забони англисӣ ва дигарон мутахасисони 

таълими забони англисӣ аз панҷ ҷумҳурии Осиёи Марказӣ, дар 

ҳайати зерин бошанд: 

 

50 нафар аз Тоҷикистон  

25 нафар аз Қирғизистон 

25 нафар аз Ӯзбекистон  

25 нафар аз Туркманистон 

25 нафар аз Қазоқистон 

 

Бар замми ин, CATEC 2014 иштироки тахминан 25 нафар муаллимони 

забони англисӣ ва намояндагони ассотсиатсияҳои миллии 

муаллимонро аз кишварҳои ҳамҷавор дар бар хоҳад гирифт (масалан, 

аз Россия, Туркия, Ҳиндустон ва ғ.), то ба иштироккунандагон аз 

Осиёи Марказӣ имконият дода шавад, ки аз ҳаммаслакони дигар 

минтақаҳо биомӯзанд ва бо онҳо робита пайдо намоянд. Сафорати 

ИМА / Дафтари минтақавии забони англисӣ ҳамчунин хатмкардагони 

барномаи омӯзиши забони англисиро аз Осиёи Марказӣ «English 

Language Fellows», «Fulbright English Teaching Assistants» аз 

Тоҷикистон, Мутахассисони забони англисӣ ва маъмурони 

минтақавии забони англисиро барои иштирок даъват хоҳад кард.  

 

Доираи вазифаҳо таҳти қарордоди пешниҳодшаванда 

Сафорати ИМА / Дафтари минтақавии забони англисӣ ва ҷониби 

ҷоизагиранда (имзокунандаи қарордод) розӣ мешаванд, ки якҷоя дар 

таҳия ва амалигардонии лоиҳаи мазкур иштирок намоянд. Ҳар як 

ҷониб ӯҳдадориҳо ва вазифаҳои мушаххаси худро тибҳи муқаррароти 

қарордод хоҳад дошт. Доираи вазифаву масъулиятҳои имзокунандаи 

қарордод аз нуктаҳои зерин иборатанд, вале танҳо бо ин нукот маҳдуд 

нестанд:  

 

 Идора намудани корҳои ташкилӣ ва амалигардонии конфронс.  

Ин нукта ҳамоҳангсозии сафар ва дигар корҳои ташкилиро 

барои иштироккунандагон аз Осиёи Марказӣ дар бар мегирад 



(масалан, гирифтани визаҳои зарурӣ, маълумоти қабл аз сафар, 

аз фурудгоҳ гирифтан ва ба фурудгоҳ бурдан, меҳмонхона, хӯрок 

ва ғ.) 

 Кӯмак намудан дар ташкили конфронси илмӣ (масалан, 

муқаррар намудани мавзӯи конфронс, таҳия намудани даъват 

барои пешниҳоди лоиҳа ва тартиби интихоб намудани 

иштироккунандагон, интихоб намудани иштироккунандагони 

маблағгузоришаванда, таҳия намудани барномаи кори конфронс 

ва ғ.) дар ҳамкории зич бо Сафорати ИМА/ Дафтари минтақавии 

забони англисӣ.    

 Пешниҳод намудани ҳамаи нақшаҳои корӣ, барномаҳо, 

маводҳои чопӣ ва иттилооти дигари марбут ба ташкил 

конфронси илмӣ барои тасдиқ кардан ба Сафорати ИМА / 

Дафтари минтақавии забони англисӣ. 

 Ба пуррагӣ дар ҷараён гузоштани Сафорати ИМА / Дафтари 

минтақавии забони англисӣ оид ба пешбарии лоиҳа, мушкилот 

ва норасоиҳо, зарурат, пешравиҳо ва тағйирот. 

 

Сафорати ИМА / Дафтари минтақавии забони англисӣ назорати 

барномавӣ ва маъмурии тамоми лоиҳаро ба роҳ мемонад ва ба таври 

зич дар ташкил намудани конфронси илмӣ ҷалб хоҳад шуд. Тавре, ки 

дар боло зикр шуд, ҳамаи тасмимҳои марбут ба таҳия ва 

амалигардонии барномаи конфронс дар ҳамкории зич бо Сафорати 

ИМА / Дафтари минтақавии забони англисӣ иҷро мешаванд.   

 

 

III. МАЪЛУМОТ ДАР БОРАИ ҚАРОРДОДИ 

ПЕШНИҲОДШАВАНДА 

 

Шакли қарордод:    Грант ё Шартномаи ҳамкорӣ  

Маблағи умумии тахминӣ:  $105,000 

Шумораи тахминии  

қарордодҳо:    1-2 ба андозаи ҳадди аксари $105,000 

Таърихи пешниҳоди  



маблағи қарордодӣ:   Вобаста ба дастрас будани маблағҳо,  

       моҳи октябри соли 2013 

 

Мундариҷаи дархостномаҳо 

Номзадҳо барои иҷрои лоиҳаҳо бояд дастурҳои дар матни мазкур 

зикршударо риоя намоянд ва ҳамаи маълумоти дархостшударо 

пешниҳод созанд. Пакети пурраи пешниҳоди лоиҳа бояд маълумоти 

зеринро дар бар гирад: 

 

1. Матни лоиҳаи пешниҳодшаванда: Матни пешниҳод бояд 3 фасли 

зеринро дар бар гирад. Дархостнома танҳо фаслҳои дар поён 

нишон додашударо дар бар мегирад:   

 

a. Изҳори шавқмандӣ 

Пешниҳодҳо бояд ба таври мухтасар шавқмандии номзадҳоро 

барои қарордоди мазкур, ҳадафҳои лоиҳа ва вазифаҳои 

мушаххасшударо аз ҷониби Сафорати ИМА / Дафтари 

минтақавии забони англисӣ тавсиф намоянд.  Ин изҳорот 

бояд фаҳмиши вазифаҳои лоиҳаро нишон диҳанд ва 

муносибат доштани дархостномаи номзадро ба ин вазифаҳо 

инъикос созанд. 



b. Нақшаи амалигардонӣ 

Пешниҳодҳо бояд нақшаи кориро бо мӯҳлатҳои иҷроиш дар 

бар гиранд ва ин нақшаҳо ба таври равшан бояд тасаввуроти 

номзадҳоро оид ба амалигардонии лоиҳа дар қиболи 

тавсифоти корӣ ва вазифаҳои аз ҷониби Сафорати ИМА / 

Дафтари минтақавии забони англисӣ мушаххасшуда нишон 

диҳанд.  Нақшаи амалигардонӣ бояд марҳалаҳои 

банақшагирифтаи мухталифро  дар алоҳилагӣ ва ҳадафҳои 

комёбшавандаро дар тамоми давраи амалигардонии лоиҳа 

дар бар гиранд. Мӯҳлати пешниҳодшаванда ҷиҳати қобили 

иҷро ва мувофиқ буданаш бо ҳадафу вазифаҳои лоиҳа арзёбӣ 

мешавад.  

c. Тавонмандиҳои институтсионалӣ 

Пешниҳодҳо бояд ба таври возеҳ таҷриба ва собиқаи кории 

номзадҳоро дар бар гиранд, ки ба вазифаҳои лоиҳавии аз 

ҷониби Сафорати ИМА / Дафтари минтақавии забони 

англисӣ мушаххасшуда ва ба нақшаи амалигардонии 

пешниҳодшуда мувофиқанд. Пешниҳодҳо бояд нишон 

диҳанд, ки чӣ тавр захираҳо, қобилиятҳо ва таҷрибаҳои 

номзадҳо имкон медиҳанд, ки онҳо конфронси минтақавиро 

дар чунин сатҳ аз ҷиҳати тадорукотӣ ва илмӣ идора намоянд. 

Номзадҳо ташвиқ мешаванд, ки дар бораи нақшаи ҷалби 

кормандон ба лоиҳа, инчунин таҷрибаи қаблиашон дар 

ташкил ва баргузорсозии лоиҳаҳои калон маълумот диҳанд.  

 

2. Пешниҳоди Будҷет: Будҷет бояд ҳаҷми умумии маблағи 

дархостшавандаро муайян намояд, ки он на бештар аз $105,000 

доллари ИМА аст. Хароҷотҳо дар алоҳидагӣ тибқи категорияҳои 

будҷет дар замима ва мутобиқ будани ин хароҷотҳо ба лоиҳа ва 

вазифаҳои мушаххасшуда аз ҷониби Сафорати ИМА / Дафтари 

минтақавии забони англисӣ нишон дода мешаванд. 

 

Компонентҳои дар боло зикршуда ҳамчун меъёрҳо хидмат менамоянд 

ва пешниҳодҳо тибқи ҳамин меъёрҳо арзёбӣ мешаванд. Сафорати 



ИМА дар Душанбе бо номзаде қарордод имзо менамояд, ки 

пешниҳодаш аз лиҳози иҷроиши техникӣ ва қиммат беҳтарин аст.   

 

Супоридани дархостномаҳо 

Ҳамаи дархостномаҳо бояд то санаи 23-юми августи соли 2013, то 

соати 11:59 (шом) ба вақти Душанбе супорида шаванд. 

Дархостномаҳое, ки пас аз соати 11:59 дақиқаи шом супорида 

мешаванд, мавриди баррасӣ қарор нахоҳанд гирифт. Дархостномаҳо 

аз тариқи почтаи электронӣ ба нишонии зерин супорида мешаванд: 

EnglishProgramsDushanbe@state.gov Дар мавриди ба миён омадани 

саволе дар робита ба талабот ба дархостномаи мазкур, лутфан ба 

суроғаи зерин муроҷиат намоед: 

 

Таҳмина Ниёзова 

Сафорати ИМА, Бахши робита бо ҷомеа 

Хиёбони Исмоили Сомонӣ 109 A, Душанбе, Тоҷикистон 

Teл: (992 37) 229 2316, 229 2000, факс: (992 37) 229 2050 

Email: EnglishProgramsDushanbe@state.gov 

